
	1.1 Բացահայտված չէ, թե հարկաբյուջետային սահմանափակ հնարավորությունների պայմաններում ՀՀ 2025թ. պետական բյուջեով ոլորտին հատկացված տարեկան գումարի շրջանակներում դիմելիության աճը և հերթագրումները կառավարելու, գերակատարումները կանխելու և ՀՀ պետական բյուջեի վրա լրացուցիչ պարտավորությունների առաջացման ռիսկերը նվազեցնելու ուղղությամբ ինչպիսի քայլեր են ձեռնարկվել: 
	ԸՆԴՈՒՆՎԵԼ Է ՄԱՍՆԱԿԻ
Համաձայն կառավարության 2004թ 318-Ն որոշման 4-րդ հավելվածի 11-րդ կետի հերթագրման ենթակա չեն կյանքին և շրջապատին վտանգ սպառնացող բուժօգնության և սպասարկման, նախազորակոչային և զորակոչային տարիքի անձանց փորձաքննության միջոցառումները։ 
Բուժօգնության այն տեսակները որոնց համար չի կարող կիրառվել հերթագրման մեխանիզմը՝ իրականացվում են զսպման այլ մեխանիզմներ (իրականացվում են դիտարկումներ, ձեռնարկվում են պատասխանատվության միջոցներ, տուգանքներ և այլն)

	1.2 Ներկայացված չէ պահանջվող գումարի հաշվարկ հիմնավորումները, ներառյալ մինչ օրս կատարված և մինչև տարեվերջ կանխատեսվող ծախսերի հիմքում դրված ենթադրություններն ու հաշվարկման սկզբունքները:

	ԸՆԴՈՒՆՎԵԼ Է

Հաշվարկ-հիմնավորումները ներկայացվում են Աղյուսակ 1-ով ։

	1.3 ՀՀ 2025թ. պետական բյուջեով ՀՀ ԱՆ-ի տարեկան ճշտված պլանի (167.4 մլրդ դրամ) և ինն ամսվա ճշտված պլանի (132.1 մլրդ դրամ) պայմաններում փաստացի ֆինանսավորումը սեպտեմբեր ամսվա դրությամբ կազմում է շուրջ 100.0 մլրդ դրամ:
Հետևաբար, հաշվի առնելով մինչև տարեվերջ հնարավոր ֆիսկալ ռիսկերը, պահուստային ֆոնդում առկա խիստ սահմանափակ ռեսուրսները, առաջարկում ենք հավելյալ կարիքների ֆինանսավորման հարցն առաջնահերթ կարգավորել ՀՀ ԱՆ-ի գծով 2025թ. պետական բյուջեով նախատեսված ընդհանուր հատկացումների շրջանակներում՝ շրջանառությունից հանելով նոր նախաձեռնությունների և այլ ուղղություններով նախագծերը, իսկ առողջապահության բյուջեի այլ տողերում տնտեսված միջոցներն ամբողջությամբ ուղղել օֆերտայի գծով ներկայացված ֆինանսական կարիքի  բավարարմանը: 

	ՉԻ ԸՆԴՈՒՆՎԵԼ
Անհրաժեշտ է հաշվի առնել, որ դեռ 9 ամիսը չի ամփոփվել, բացի այդ տվյալ ժամանակահատվածի կատարողականը համադրելի չէ ընդհանուր բյուջեի կատարողականի հետ,  քանի որ ընթացակարգային առկա են կնքված պայմանագրեր, որոնց դիմաց ֆինանսավորումները կանխատեսվում է հաջորդ եռամսյակ: Մասնավորապես, վերջինիս մասով գերակշռող մաս է կազմում կապիտալ ծախսերը, որի կատարողականը ավելի իրատեսական է կանխատեսել 9 ամսից հետո` հաշվի առնելով նշված ծախսի բյութը:
Հետևաբար, «Առողջապահություն» բաժնում ընթացիկ ծախսերի մասով թերակատարումներ չեն կանխատեսվում:
Ներկայումս շրջանառվող ՄՊՎ թեստերի գնման նպատակով 234.96 մլն դրամով բյուջեում փոփոխություն իրականացնելու վերաբերյալ նախագիծը բխում է ՀՀ կառավարության 2021-2026 թվականների գործունեության միջոցառումների ծրագրում 2025 թվականից նախատեսված արգանդի պարանոցի քաղցկեղի՝  ՄՊՎ թեստավորման միջոցառման իրականացումն ապահովելու անհրաժեշտությամբ: 
Պացիենտների արյան մեջ գլյուկոզայի շարունակական մոնիթորինգի համակարգերի ձեռքբերման և սպասարկման ապահովման նպատակով համապատասխան ֆինանսական միջոցների հատկացման նպատակը ծրագրի ամողջական ապահովումն է, քանի որ 0-9 տարեկաններին արդեն իսկ ապահովվում է: 

	1.4 Միաժամանակ կարևոր է հստակեցնել, արդյոք Նախագծով ներկայացված գումարն ամբողջությամբ պայմանավորված է առկա պարտավորություններով, թե դա մինչ տարեվերջ կարիքների գնահատումներն են։ Եթե դա առկա պարտավորություններն են, ապա հստակեցման կարիք ունի նաև մինչ տարեվերջ ծախսային կարիքների գնահատականները
	ԸՆԴՈՒՆՎԵԼ Է ՄԱՍՆԱԿԻ
Նախագծով ներկայացված են մինչև տարեվերջ անհրաժեշտ միջոցները՝ հիմք ընդունելով 7.5 ամիսների ընթացքում կատարված աշխանքների արդյունքների հիման վրա իրականացված տարեկան կանխատեսումները։ Կանխատեսումներում ներառված են նաև որոշ ծառայությունների գների փոփոխման արդյունքում ազդեցությունը։

	Նախագծի տեխնիկական մասին վերաբերվող անհամապատասխանությունների շտկումներ
	ԸՆԴՈՒՆՎԵԼ Է

Նախագծով ներկայացված բոլոր փաստաթղթերում համապատասխան շտկումները կատարվել են

	Նախագծով ներկայացված նվազեցումները հնարավոր չէ կատարել, Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։

	ԸՆԴՈՒՆՎԵԼ Է        
Համապատասխան պակասեցումները իրականացվել են:    



